
〈驅兵。試咽甘酸處。行看雪裏英洪平齋集敬和老人青梅。　雪水迎風細作鱗。青青又是故園春。只知和鼎非凡子豈料升盤有苦人。還我核來機〉

〈轉孰。寄渠花去意猶新。側生底事揺車頰空作漁陽一點顰。方澄孫絅錦小藁青梅如豆。　春去雨霏霏。青梅未接時青青幾萬斛。可惜不充飢。楊〉

〈弘道小亭集青梅　詩名籍籍何益吾道悠悠可哀莫謂閑身已老。齒牙不憚青梅廉文靖公集管灰青萼生雨去雪瓊英粲。餘香嘉實成。韞味終〉

〈應玩。蒲道源順齋叢藁青梅。　豆顆輕盈緑褪膚仙姿高挂月清臞府藍天上新移種。素艷清香世絶無。山陰韋珪集纍纍酸實釀餘春小摘枝頭〉

〈可薦新。之子深能保自固。中含天地發生仁葛天民無懷集嘗青梅。　踈影横紏處怱怱入夏看緑陰遮得暗青子結來酸因病全踈酒如痴猶凭〉

〈欄楊花無藉在。風急正漫漫中州樂府李欽叔為飛伯賦青梅江梅引漢宫嬌額倦塗黄。試新粧。立昭陽萼緑僊姿高髻碧羅裳翠袖卷紗閑倚竹〉

〈瞑雲合。瓊枝薦暮凉　壁月浮香摇玉浪。拂春簾瑩綺窻氷肌夜冷滑無粟。影轉斜廊。冉冉孤鴻。煙水渺渺三湘。青鳥不來天也老斷魂些清霜靜〉

〈楚江葉石林詞與幹譽才卿步西園始見青梅定風波破萼初驚一點紅又看青子暎簾櫳氷雪肌膚誰復見清淺尚餘踈影照晴空　惆悵年年〉

〈桃李。佯腸斷柢應芳。信負東風待得微黄。春亦莫。煙雨半和飛絮作濛濛。吳文英夢窻藁賦瑶圃青梅枝上晩花。西江月。林裊一痕雪在。葉藏幾豆〉

〈春濃。玉奴最晚。嫁東風。來結黎花幽夢　香力添熏羅被。瘦肌猶怯氷銷。緑陰青子老溪橋。羞見東鄰嬌小。〉青梅湯〈食經〉

〈諸品青梅湯。　梅湯家家不同。初造時香味亦無甚來去藏之經月。若製造未到。一毫失法。便爛熟如黄梅湯盖有數說于後一者須用稍青者。小滿〉

〈前采。破核去仁。不犯手。以竹夾捶碎。銀匙抄撥打拌。攤在净潔篩子中。令水脉畧乾爽。二者甘草坐用不見火。三者炒𥂁待冷。不可熱用。四者生姜。〉

〈不須經水浸去皮。一半切絲條。一半擂碎。不犯手攪五者青椒。不可帶葉旋采䀶乾製度俱依法了。用銀匙。或銀筯。或竹箸拌匀。不可犯手抄。入净〉

〈乾磁器内。不可大。恰好盛得十盞料滿者仍用少炒𥂁。摻在面上。不可用箬籜作掩面。只用兩層油單。夾一層厚表𥿄緊緊扎定。必依法。然後可全〉

〈脆青。〉黄梅〈宋劉漫塘集林稍脆實薦辛酸尚記兒時刮目看。老去齒牙無復昔。曉枝猶喜墮金九方澄孫絅錦小藁雙雀啅餘芳長〉


〈記來時路。督見金禪丸。相呼逺飛去。韋珪詩青子纔看遍緑陰。轉頭紅綻又垂金。未應功到和𡙡盡更為蒼生大作霖。王炎雙溪類藁縣團黄梅半〉

